Carol a wnaed i gymdeithas o Gymry neu drigolion Betws Gwerful Goch sydd yn cyduno i amddiffyn ei gilydd mewn adfyd, i’w ganu ar Greece and Troy.
1.

Pob Cristion gwiwlon gole ar amod sydd dan rwyme

Neu a lediwyd yn aelode deddfe Duw,

Fe ddaethoch heddiw i’r eglwys i gadw dydd cariadus

Neu wledd, gorfoledd felys, rymus ryw;

Gorchymyn Paul yr Apostol ordeiniwyd i ryw dynol

O’i nefol dduwiol ddysg

Am arfer eich cyfreithie heb rwgnach nac ymddadle

Rhag efre un modde i’w mysg;

Pob peth mewn gostyngeiddrwydd sydd hyfryd gan yr Arglwydd,

A dedwydd ydyw’r dyn

A wn(l bob peth yn bendant heb gynnen gwag ogoniant,

Bydd haeddiant iddo ei hun.

2.

Ymroddwch chwithe yn brysur o hyd un bryd ( brodyr

I gadw’r union lwybyr, eglur un;
Na chymred neb mo’i atal neu ei fygu yn y fagal,

Gochelwch wrando ar ddadal diofal ddyn;

Mae’n hawdd gan ddynion farnu pan welon’ rai’n cynyddu

Yn ffordd yr Iesu a’i rad,

Ond gwell i bawb droi’n sanctedd o farieth gwag oferedd

A’u tuedd at Dduw Tad;

Bu’r Phariseed deillion yn beio ar Apostolion

Oedd weinidogion Duw;

Ac eto dynion ynfyd a feia yn hyn o fywyd

Trwy benyd yn eu byw.

3.

Byddwch wyliadwrus tan rwyme, bawb, yn rymus

I gadw’r gyfreth gymwys, ofalus fodd,
Gan wneuthur elusenni yn ystyriol trwy dosturi

I’r gweinied o’u mawr gyni, a’r cledi a’u clodd;

Rhowch heibio beth o’ch trysor tra boch yn gallu ei hepgor

Yn (l y cyngor cu;

Bydd hynny gwell yn diwedd na’i fwrw mewn oferedd

Yn llwyredd i bob llu;

Gweithred bur ddaionus lle byddo claf anghenus

Neu anafus yma yn wir

Yw eich bod yn cydfodloni yn rhannog efo’r rheini

Pan f(n’ mewn cledi clir.

4.

Peth hyfryd iawn trwy Gymru fod brodyr yn bwriadu

Byw’n rasol dan ofn yr Iesu a’i garu heb gudd;

Bydd siŵr i’r sawl a wnelo d(l union a’i dilyno,

Y nef a’i gras yn groeso pan ddelo ei ddydd;

Yn ddilys pawb a ddyle ymado (’u anwiredde

A’r ffiedd lwybre ff(l,

A gwneuthur peth trugaredd, byw’n gryno mewn gwirionedd

Medd geirie puredd Paul;

Gochel tyngu a rhegi, moddion drwg yw meddwi

Aneiri’ o flaen Duw nef,

Ond byw fel brodyr ffyddlon heb gelu ( chywir galon

Yn llawnion ym mhob llef.

5.

A chadw’r Sabath sanctedd a’i ddilyn yn dduwioledd,

Nid hoffi gwegi a gwagedd, anwiredd waith;

Rhowch heibio chwaryddieth ofer, llygredig blysig bleser,

Trafaeliwch ffordd cyfiawnder, dyner daith;

Os byddwch byw’n ddiysgog mewn grasol gariad gwresog

Tan wir Eneiniog nef

Fe fyddwch, bawb, yn bendant

Ar gynnydd mewn gogoniant, a llwyddiant ym mhob llef;

Os cariad a gymerwch yn flaenor byth ni flinwch,

Gall heddwch eich gwellhau

Ond gochel llid anraslon a’r hen genfigen greulon,

Anghyfion dduon ddau.

6.

Bu gariad ar y cynta’ mewn gafel Adda ac Efa,

Rhoes balchder y rhain yma mewn dalfa dynn;

Ymrowch mewn cariad mwyngu gan addas ogoneddu

Rhag ofn i chwithe lygru a haeddu hyn;

Balchder a chenfigen yw bradwyr Ynys Bryden

A chynnen tra bo chwyth;

Ond cariad rhwng cynulleidfa a thrugaredd, pawb a’i gwiria,

A’u gorchfyga yn benna’ byth;

O! ceisiwn yma yn drysor wir gariad ym mhob goror,

Fel blaenor, bawb, i’w blwy’;
Ni fydde fyth ryfeloedd mo’r llawer rhwng pob lluoedd

Ar dir na moroedd mwy.

7.

Dilynwch gariad ffyddlon a gwelwch lle bo gwaelion

Neu blant eich rhai tylodion cwynion caeth;

Gwnewch ryw amddiffyn weithie yn ddisiarad o’ch trysore

I nadel colli eneidie i’r cyfle caeth;

Hyfforddiwch y rhain yma i gael yn bur eu bara, 

Gynulleidfa lana’ lwys,

Rhag iddyn’ fisio’r llwybyr a throedio’n ddrwg weithredwyr

A haeddu dolur dwys;

Yn hyn o fyd amserol gwnewch ddaioni, bob rhyw ddynol,

Hyfrydol freiniol fryd,

Gan helpu eich gwir aelode o’u dyrys gyfyngdere

A gochel beie’r byd.

8.

Ymgleddu’r claf yn dringar, diddanu’r lleill mewn carchar

Fel brodyr pur ffyddlongar hawddgar hael;

Rhoi bwyd i bawb mewn eisie, dilladu’r noethion hwythe,

Croesawu’r dieithr ynte yw’r modde a’r mael;

Diod i’r rhai sychedig yw’r moddion medd ein Meddyg

I fyw yn ddiddig dda;

Rhoi hwyr a bore yn barod i bawb fo a’u beichie yn ormod

Ollyngdod a’u gwellha;

Cofiwch gwbwl fadde i’r brodyr ar ryw brydie

Er bod mewn beie o bwys;

Crist sy’n rhoi gorchymyn, os pecha brawd i’th erbyn,
Am fadde yn ddygyn ddwys.

9.

Yr Arglwydd sydd yn madde am ddeng mil o dalente

Medd Efangylwr Mathe, fe gofie’r gwas,

A hwnnw pan aeth adre’ ar (l ei gyd-was ynte 

Am ddyled fe ddiale, cyfle cas;

Pan oedd yn mynd i farw [


],

—On’d chwerw a garw gur?—
A’i roi fo i’r poenwr ynte yn dra theilwn am na thale

I ddiodde’ poene pur;

Ond esmwyth(u’r blinderog, (’ch holl eitha’ helpu’r llwythog

Medd gwir Eneiniog nef;

Ffordd lesol, gwnawn elusen i fynd at Grist ein Perchen,

Cawn yno lawen lef.

10.

Yn Nydd y Farn ceir clywed Mab Duw yn galw ei ddefed

Ar leisie gan felysed, nodded nef;

“Dowch, fendigedig ddynion, i etifeddu’r goron

Yng ngolwg Duw a’i angylion, lawnion lef”;

Fe ddywed mor gysurus, “Fe ’mwelasoch (’r anghenus

Mewn moddion dawnus da;

Y newynog a borthasoch, dilladu’r noeth a wnaethoch, 

Lle clywsoch helpu’r cla’”;

Medd Brenin y Gogoniant, “Dowch chwi, fy holl gywirblant,

I gadw meddiant mawr”;

Ac yno mewn tangnefedd mor union (nt i’r annedd,

Nefoledd weddedd wawr.

11.

Mae oedran Aer y Drindod mil seithgant, deugen mawrglod,

Tri chwech a’r flwyddyn barod hynod hon;

Cofiwch yr arferion oedd gan y prif Gristnogion

Yn gwisgo dillad gwynion llaesion llon;

Ac felly byddent gytun yn cadw gwylie’r Sulgwyn,

Rhoen’ ddygyn fawl i Dduw;

A’ch gwisgoedd gwynion chwithe yn cadw gl(n galonne

Tra boch heb ame byw;

Tangnefedd Crist ein Arglwydd fo gyda chwi yn dragywydd,

Fwyn hylwydd, i fyw’n hen,

A gras i gydgynyddu, a’ch ffydd fo ufudd fwyfwy,

Y Cymry mwyngu, Amen.

Ffynhonnell

Dewisol Ganiadau yr Oes Hon, 85

Carol a wnaed i gymeithas o Gymry, neu drigolion Bettws G. G. ac eraill; sydd yn cŷd uno i amddiffyn Eu gilydd mewn adfyd, iw ganu a’r Greece and Troy.

1.

Pob Cristion gwiwlon golau

A’r amod sydd dan rwymau,

Neu ledîwyd yn aelodau, deddfau Duw!

Fe ddaethoch heddyw i’r Eglwys

I gadw Dŷdd cariadus, neu wlêdd gorfoledd felys

Rymmus ryw;

Gorchymyn Paul yr apostol,

Ordeinwyd i ryw dynol, o’i nefol Dduwiol ddŷsg:

Am arfer eich cyfreithiau,

Heb rwgnach nac ymddadlau; rhag Efrau un moddau yw mysg

Pob peth mewn gostyngeiddrwydd

Sydd hyfryd gan yr Arglwydd, a dedwydd ydyw’r Dŷn;

A wnel bob peth yn bendant

Heb gynen gwâg ogoniant, bydd haeddiant iddo ei hûn.

2.

Ymroddwch ’i thau’n brysur,

O hyd un bryd a brodur

I gadw’r union lwybr; eglur un

Na chymred neb moi attal,

Neu fygu yn y fagal

Gochelwch wrando a’r ddadal; diofal Dŷn;

Mae’n hawdd gan ddynion farnu

Pan welon rai’n cynyddu, yn ffordd yr Iesu a’i râd

Ond gwell i bawb droi’n Sanctedd,

O farieth gwag oferedd i a’u tuedd at Dduw Tad

Bu’r Phariseaid deilion,

Yn beio ar Apostolion oedd weinidogion Duw:

Ac etto Dynion ynfyd

A feia’n hyn o fywyd; trwy benyd yn eu byw.

3.

Byddwch wiliadwrus

Tan rwymau bawb yn rymmus,

I gadw’r gyfraith gymmwys; ofalus fodd

Gan wneuthur eluseni,

Yn ystyriol trwy dosturi

I’r gweiniaid o’u mawr gyni; a’r c’ledi a’u clodd:

Rhowch heibio beth o’ch trysor

Tra bôch yn gallu ei hepcor, yn ol y cyngor cu;

Bydd hynny gwell yn diwedd

Nai fwrw mewn oferedd; yn llwyredd i bob llu

Gweithred bûr ddaionus,

Lle bytho claf anghenus; neu anafus yma’n wir

Yw’ch bod yn cŷd fodloni

Yn rhannog efo rheini; pan fo’n mewn cledi clir.

4.

Peth hyfryd iawn trwy Gymru,

Fod Brodur yn bwriadu

Byw’n rasol dan ofn yr Jesu; a’i garu heb gûdd

Bydd siwr i’r sawl a wnelo.

Dâl union a’i dilyno

Y nef ai gras yn groeso, pan ddelo ei ddŷdd;

Yn ddilys pawb a ddylau

Ymado a’u anwireddau; ar ffiaidd lwybrau ffôl

A gwneuthur peth trugaredd

Byw’n gryno mewn gwirionedd, medd geiriau puredd Paul:
Gochel tyngu a rhegi

Moddion drwg yw meddwi, aneiri o flaen Duw nef

Ond byw fel Brodyr ffyddlon,

Heb gelu a chywir galon; yn llawnion ym mhob llef.

5.

A chadw’r Sabbath Sanctedd,

Ai ddilyn yn Dduwioledd

Ni hoffi gwegi a gwagedd; anwiredd waith:

Rhowch heibio chw’ryddiaeth ofer

Llygredig blysig bleser,

Trafaeliwch ffordd cyfiawnder; dyner daith

Os byddwch byw’n ddiysgog

Mewn grasol gariad gwresog; tan wir eneiniog nef

Fe fyddwch bawb yn bendant

A’r gynnydd mewn gogoniant, a llwyddiant ym mhob llef

O’s cariad a gymerwch

Yn flaenor byth ni flinwch, gall Heddwch eich gwellau;

Ond gochel llud an-raslon 

A’r Hen gynfigen greulon, anghyfion dduon ddau.

6.

By gariad a’r y cynta,

Mewn gafel Adda ac Efa;

Rhoês Balchder y rhain yma, mewn dalfa dynn

Ymrowch mewn cariad mwyngu

Gan addas ogoneddu

Rhag ofn i chwithau lygru; a heuddu hynn

Balchder a Chynfigen, yw bradwyr ynys Brydain

A chynen tra bo chwŷth:

Ond cariad rhwng Cyn’lleidfa

A thrugaredd pawb a’i gwiria, a’i gorchfyga’n benna byth

O ceisiwn yma’n drysor,

Wir gariad ym mhob goror; fel blaenor bawb iw Blwy:

Ni fydde fyth Ryfeloedd,

Mor llawer rhwng pob lluoedd, ar Dir na moroedd mwy.

7.

Dilynwch gariad ffyddlon,

A gwelwch lle bo gwaelion

Neu blant ’ich rhai tylodion; cwynion caeth

Gwnewch ryw ymddiffin weithiau

Yn ddi siarad o’ch trysorau

I nadel colli Eneidiau, i’r cyfle caeth

Hyfforddiwch y rhain yma,

I gael yn bûr eu Bara; gyn’lleidfa lana lŵys

Rhag iddyn fisio’r llwybur

Athroedio’n ddrwg weithredwyr; a haeddu dolur dŵys

Yn hynn o Fyd amserol,

Gwnewch ddioni bob rhyw ddynol; hyfrydol freiniol fryd

Gan helpu’ch gwir aelodau

O’u dyrys gyfyng-derau, a gochel beiau’r Byd.

8.

Ymg’leddu’r claf yn dringar

Diddanu’r lleill mewn carchar,

Fel Brodur pur ffyddlongar, hywddgar hael,

Rhoi bwyd i bawb mewn eisiau

Dilladu’r noethion hwythau;

Croesawy’r dieuthr yntau, yw’r moddau a’r mael

Diodi ’rhai sychedig

Yw’r moddion mêdd ein meddyg; i fyw yn ddiddig dda:

Rhoi hŵyr a Boreu’n barod

I bawb fo a’i beichiau’n ormod, ollyngdod a’i gwella

Cofiwch gwbwl fadde, i’r Brodur

Ar ryw brydie; er bod mewn beie o bwys:

Crist sy’n rhoi gorchymyn

Os pecha brawd i’th erbyn, am fadde’n ddygyn ddŵys

9.

Yn Arglwydd sydd yn madde,

Am ddeng-mil o dalente

Medd Evangylwr Mathe, fe gofie’r gwâs

A hwnw pan aeth adre

Ar ol ei gŷd was ynte

Am ddyled fe ddiale, cyfle câs

Pan oedd yn mynd i farw; ond chwerw a garw gŷr

A’i roi fo i’r poenwr yntau

Yn dra theilwn am na thalau, i ddioddau poenau pûr

Ond esmwythau’r blinderog

A’ch holl eitha helpu’r llwythog medd gwir eneiniog nef

Ffordd lesol gwnawn Elusen,

I fynd at Grist ein perchen; cawn yno lawen lef.

10.

Yn nŷdd y Farn ceir clywed,

Mab Duw yn galw ei ddefed

A’r leisiau gan felused; nodded nef

Dowch! fendigedig ddynion,

I etifeddu’r Goron,

Yngolwg Duw a’i Angylion; lownion lef:

Fe ddywed mor gysurus 

Fe ’mwelsoch a’r anghenus, mewn moddion downus da

Y newynog a borthasoch

Dilladu’r noeth a wnaethoch, lle clywsoch helpu’r cla

Medd Brenhin y gogoniant

Dowch i fy holl gywir-blant; gadw meddiant mawr

Ag yno mewn tangnefedd

Mor union an’t i’r annedd; nefoledd weddedd wawr.

11.

Mae ordran Aer y Drindod,

Mil Saith-gant Deugain mawr-glod

Tri chwech a’r Flwyddyn barod; hynod hon

Cofuwch yr arferion,

Oedd gan y prif Grist’nogion,

Yn gwisgo dillad gwynion; llaesion llon

Ac fellu byddent gyttun

Yn cadw gwiliau’r Sul-Gwyn; rhoen ddygyn fawl i Dduw

A’ch gwisgoedd gwynion chwithau

Yw cadw glan galonau, tra bôch heb ammau byw.

Tangnefedd Crist ein Arglwydd;

Fo gyda chwi’n Dragywydd; fwyn hylwydd i fyw’n Hên

A gras i gyd gynyddu

A’ch ffydd fo ufudd fwy-fwy y Cymry mwyn-gu Amen.

Hugh Jones, Llangwm, a’i Cant

Y testun

Argraffwyd yn yr Amwythig yn 1759.

